
তথ্যবিবরণী                                                                                                                নম্বর : ৩৯৫০
প্রকৌশলীরা পরিবেশবান্ধব আধুনিক বাংলাদেশ গড়ার প্রথম সারির যোদ্ধা                                                                                                  
                                                          --বিদ্যুৎ প্রতিমন্ত্রী
ঢাকা, ২ ভাদ্র (১৭ আগস্ট) :


বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ বলেছেন, প্রকৌশলীরা পরিবেশবান্ধব আধুনিক বাংলাদেশ গড়ার প্রথম সারির যোদ্ধা। তাদের হাত ধরেই প্রধানমন্ত্রী শেখ হাসিনার নেতৃত্বে বঙ্গবন্ধুর স্বপ্নের সোনার বাংলা নির্মিত হবে।  কোভিড-পরিস্থিতিতেও ২০২০-২১ অর্থবছরে আরএডিপি জ্বালানি ও খনিজ সম্পদ বিভাগ এবং বিদ্যুৎ বিভাগ যথাক্রমে ১০৪ দশমিক ২৭ শতাংশ এবং ৯৭ দশমিক ৭৪ শতাংশ বাস্তবায়ন করেছে। যার নেপথ্যে ছিল প্রকৌশলীরা।

প্রতিমন্ত্রী আজ বাংলাদেশ পানি ও বিদ্যুৎ প্রকৌশলী সমিতি আয়োজিত জাতির পিতা বঙ্গবন্ধুর ৪৬তম শাহাদত বার্ষিকী উপলক্ষ্যে ভার্চুয়াল  আলোচনা অনুষ্ঠানে প্রধান অতিথির বক্তব্যে এসব কথা বলেন। তিনি বলেন, জাতির পিতা বঙ্গবন্ধু শেখ মুজিবুর রহমানের স্বপ্ন বাস্তবায়ন করতে হলে সকলকে ঐক্যবদ্ধ থাকতে হবে। ২০৪১ সালের সমৃদ্ধ বাংলাদেশই হবে বঙ্গবন্ধুর সোনার বাংলা। 


জাতির পিতা বঙ্গবন্ধুর ৪৬তম শাহাদত বার্ষিকী উপলক্ষ্যে ভার্চুয়াল আলোচনা অনুষ্ঠানে প্রধান আলোচক ছিলেন বীর মুক্তিযোদ্ধা নাসির উদ্দীন ইউসুফ বাচ্চু এবং অনুষ্ঠানটি সঞ্চালনা করেছেন বাংলাদেশ বিদ্যুৎ উন্নয়ন বোর্ডের পরিচালক মোঃ জুলফিকার আলী।
#

আসলাম/সাহেলা/সঞ্জীব/জয়নুল/২০২১/২২৫০ঘণ্টা

তথ্যবিবরণী                                                                                                               নম্বর : ৩৯৪৯

ময়মনসিংহ মেডিকেল কলেজ হাসপাতালে অদ্যাবধি

৭ হাজার ৬০৮টি সিলিন্ডার অক্সিজেন প্রদান করেছেন সংস্কৃতি প্রতিমন্ত্রী

ময়মনসিংহ, ২ ভাদ্র (১৭ আগস্ট) :


ময়মনসিংহ মেডিকেল কলেজ (মমেক) হাসপাতালের করোনা রোগীদের জরুরি চিকিৎসা সেবার সুবিধার্থে ব্যক্তিগত উদ্যোগে আজ ১৬৩টি-সহ অদ্যাবধি সর্বমোট ৭ হাজার ৬০৮টি সিলিন্ডার অক্সিজেন প্রদান করেছেন সংস্কৃতি প্রতিমন্ত্রী কে এম খালিদ।


মমেক হাসপাতালে আগামীকাল সরবরাহের জন্য অন্যান্য দিনের ন্যায় আজও অক্সিজেন সিলিন্ডার রিফিলের কাজ চলমান রয়েছে।


উল্লেখ্য, করোনা রোগীদের জন্য প্রতিমন্ত্রীর এ মানবিক সহায়তা কার্যক্রম মহামারি শেষ না হওয়া পর্যন্ত অব্যাহত থাকবে। 

#
ফয়সল/সাহেলা/সঞ্জীব/জয়নুল/২০২১/২২৪০ঘণ্টা

Handout 







                      Number : 3948
Ambulances and Medical 
Equipment reach Bangladesh from India


Dhaka, 17 August 2021 :

A ceremony for handing over of keys of 31 basic life support ambulances and medical equipment from the Government of India was organized at the State Guest House Padma today. The ceremony was graced by the Foreign Minister Dr. A K Abdul Momen. 

Bangladesh-India co-operation in health sector witnessed another significant progress through the event. The High Commissioner of India to Bangladesh Vikram Kumar Doraiswami handed over keys of 31 basic life support ambulances as a part of the commitment earlier made by the Government of India to provide 109 ambulances for the people of Bangladesh, as gift. The High Commissioner of India also handed over medical equipment (Covid-19 medical equipment and empty oxygen cylinders) in the spirit of collaborative efforts and friendly gesture of the Government of India to combat the pandemic Covid-19 by the people and Government of Bangladesh. Earlier, Bangladesh gifted Remdesivir and other Covid-19 related medicines symbolizing mutual co-operation when India experienced unprecedented spike of Covid-19 infection.

Prime Minister Sheikh Hasina received a symbolic key for 109 ambulances from the Prime Minister of India Narendra Modi on 27 March 2021.


The rest of the ambulances are expected to reach soon. 
#
Tohidul/Sahela/Sanjib/Joynul/2021/2130hours

তথ্যবিবরণী                                                                                                                নম্বর : ৩৯৪৭
২০২০-২১ অর্থবছরে এডিপি বাস্তবায়নে আইসিটি বিভাগ ১ম স্থান অর্জন করেছে
ঢাকা, ২ ভাদ্র (১৭ আগস্ট) :


তথ্য ও যোগাযোগ প্রযুক্তি বিভাগ ২০২০-২১ অর্থবছরে বার্ষিক উন্নয়ন কর্মসূচি (এডিপি) বাস্তবায়নে অর্থ অবমুক্তির ভিত্তিতে ১ম স্থান অর্জন করেছে। অর্থ অবমুক্তির ভিত্তিতে এ বিভাগের এডিপি বাস্তবায়নের হার শতকরা ৯৯ দশমিক ৯২ ভাগ।

পরিকল্পনা মন্ত্রণালয়ের, বাস্তবায়ন পরিবীক্ষণ ও মূল্যায়ন বিভাগের মন্ত্রণালয় ও বিভাগসমূহের মাসিক ভিত্তিতে এডিপি বাস্তবায়ন অগ্রগতি প্রতিবেদনে  আজ এ তথ্য প্রকাশিত হয়।  

 
উল্লেখ্য, ২০২০-২১ অর্থবছরে আইসিটি বিভাগের অধীন কারিগরি সহায়তাসহ মোট ২৮টি প্রকল্প বাস্তবায়নাধীন ছিল। 

#

শহিদুল/সাহেলা/সঞ্জীব/জয়নুল/২০২১/২০৫৫ঘণ্টা 
তথ্যবিবরণী                                                                                                                           নম্বর : ৩৯৪৬
‘আইডিয়াথন’ বিজয়ী বাংলাদেশি ৫ স্টার্টআপকে নিয়ে ডেমো ডে সিরেমনি আয়োজন করল দক্ষিণ কোরিয়া
ঢাকা, ২ ভাদ্র (১৭ আগস্ট) :


জাতির পিতা বঙ্গবন্ধু শেখ মুজিবুর রহমানের জন্মশতবার্ষিকীতে তথ্য ও যোগাযোগ প্রযুক্তি বিভাগের বাংলাদেশ কম্পিউটার কাউন্সিলের আওতায় iDEA প্রকল্পের একটি অন্যতম উদ্যোগ হল বাংলাদেশ-দক্ষিণ কোরিয়া এর যৌথ-আয়োজন ‘আইডিয়াথন(ideaTHON) কনটেস্ট।

তথ্য ও যোগাযোগ প্রযুক্তি বিভাগের প্রতিমন্ত্রী জুনাইদ আহ্মেদ পলক  আজ উক্ত আয়োজনে প্রধান অতিথি হিসেবে অনলাইনে সংযুক্ত হন। 


প্রতিমন্ত্রী বলেন, বাংলাদেশের বন্ধু রাষ্ট্র হিসেবে ১৯৭৩ সাল থেকে দক্ষিণ কোরিয়ার সাথে একটি ঘনিষ্ঠ সম্পর্ক বিদ্যমান রয়েছে। তিনি দক্ষিণ কোরিয়ায় এই কর্মসূচি আয়োজনের জন্য প্রতিমন্ত্রী কেপিসি এবং বাংলাদেশ ফ্রন্টিয়ার স্টার্টআপস্ বিজনেস প্রিপ্যারেশন সাপোর্ট প্রজেক্টকে ধন্যবাদ জানান। যা দুই দেশের মধ্যে বন্ধুত্বের আরেকটি মাইলফলক যোগ করেছে। তিনি আরো বলেন, ‘বাংলাদেশের প্রধানমন্ত্রী শেখ হাসিনা ডিজিটাল বাংলাদেশ গড়ার একটি ভিশন শেয়ার করেন। সেই ডিজিটাল বাংলাদেশ এখন আর স্বপ্ন নয় বরং এটি একটি অনুপ্রেরণামূলক বাস্তবতা। তিনি অনুষ্ঠানে আরো বলেন, লকডাউনের কারণে দেশগুলো অর্থনৈতিক মন্দার সম্মুখীন হলেও, ‘বাংলাদেশ’ দেশের মানুষের জীবনের প্রায় প্রতিটি ক্ষেত্রে প্রযুক্তির সুযোগ কাজে লাগাতে পেরেছে। ফলস্বরূপ, শুধুমাত্র আমাদের অর্থনীতি নয়, আমরা একটি একক ডিজিটাল প্ল্যাটফর্মের মাধ্যমে করোনা পরিস্থিতিতে গণটিকাদানের মত চ্যালেঞ্জকে অতিক্রম করতে পেরেছি।
 
পলক  বলেন, একাডেমিয়াদের জন্য ইতিমধ্যে স্কুল ও কলেজে ৮০০০ এরও বেশি শেখ রাসেল ডিজিটাল কম্পিউটার ল্যাব প্রতিষ্ঠা করা হয়েছে যেখানে যখন ৫০০০ এরও বেশি প্রতিষ্ঠিত হচ্ছে এবং ১৫০০০ এরও বেশি পাইপলাইনে রয়েছে। প্রযুক্তি এবং সৃজনশীলতা মাধ্যমগুলিকে বিকেন্দ্রীভূত করার জন্য প্রায় ৩০০ টি ‘ফিউচার অভ্ স্কুল’ বাস্তবায়ন করা হচ্ছে যেখানে স্কুল এবং কলেজের শিক্ষার্থীদের তাদের কোডিং, প্রোগ্রামিং, ক্রিটিকাল থিংকিং, ডিজাইন থিংকিং এবং ভবিষ্যতের প্রযুক্তির জন্য তাদের প্রস্তুত করতে প্রয়োজনীয় দক্ষতা বিকাশের সুবিধা দেওয়া হবে। সারা দেশে ৩৩টি পাবলিক এবং প্রাইভেট বিশ্ববিদ্যালয়ে ৩৩ টিরও বেশি বিশেষ প্রযুক্তি ভিত্তিক ল্যাব সরবরাহ করা হয়েছে। বাংলাদেশের ৬৪ জেলায় শেখ কামাল আইটি ট্রেনিং এন্ড ইনকিউবেশন সেন্টার তৈরি করা হয়েছে যাতে নন-গ্র্যাজুয়েট যুবকদের কর্মসংস্থান সৃষ্টি হয়। বিশ্ববিদ্যালয়ে প্রতিষ্ঠিত শেখ কামাল আইটি বিজনেস ইনকিউবেটরকে লক্ষ্য করে বিশ্ববিদ্যালয়ের রিপোর্ট এবং থিসিস বা রিয়েল লাইফ প্রোডাক্ট সেবার গবেষণাপত্র চালু করে যাতে আমরা বাজারে নতুন ও উপযুক্ত উদ্ভাবন আনতে পারি এবং একাডেমিয়া থেকে শিল্পের মধ্যে একটি নতুন ব্যবসায়িক উদ্যোগ তৈরি করতে পারি সেই প্রচেষ্টাও চলমান রয়েছে।
  
অনলাইন এই অনুষ্ঠানে বিশেষ অতিথি হিসেবে উপস্থিত ছিলেন বাংলাদেশে নিযুক্ত দক্ষিণ কোরিয়ার রাষ্ট্রদূত লি জ্যাং-কিউন এবং বাংলাদেশ সরকারের আইসিটি বিভাগের সিনিয়র সচিব এন এম জিয়াউল আলম পিএএ। অনুষ্ঠানটিতে স্বাগত বক্তব্য রাখেন দক্ষিন কোরিয়ার কোরিয়া প্রোডাক্টিভিটি সেন্টার (কেপিসি) এর চেয়ারম্যান আন ওয়াং-জি। এছাড়া, এই আয়োজনে অন্যান্যদের মধ্যে উপস্থিত ছিলেন বাংলাদেশ কম্পিউটার কাউন্সিল (বিসিসি) এর নির্বাহী পরিচালক ও অতিরিক্ত সচিব জনাব পার্থপ্রতিম দেব, iDEA প্রকল্পের পরিচালক ও যুগ্ম-সচিব মোঃ আব্দুর রাকিব।

উল্লেখ্য, এই কনটেস্টের বিজয়ী সেরা ৫ বাংলাদেশি স্টার্টআপকে নিয়ে দক্ষিণ কোরিয়ায় ৬ মাসের প্রশিক্ষণের আওতায় কেপিসি কর্তৃক আয়োজন করা হয় ‘বাংলাদেশ ফ্রন্টিয়ার স্টার্টআপস্ বিজনেস প্রিপ্যারেশন সাপোর্ট’ শীর্ষক ভার্চুয়াল ডেমো ডে সিরেমনি। এই আয়োজনে বাংলাদেশি ৫ বিজয়ী স্টার্টআপ বিজ্ঞ বিচারকদের সামনে প্রেজেন্টেশন দেন এবং সবশেষে এএনটিটি রোবোটিক্স লিমিটেড কে প্রথম স্থান অধিকারী হিসেবে তাদের নাম ঘোষণা করা হয়।
#

শহিদুল/সাহেলা/সঞ্জীব/জয়নুল/২০২১/ ২১১০ঘণ্টা 

তথ্যবিবরণী                                                                                                 নম্বর :  ৩৯৪৫
 

কোভিড-১৯ সংক্রান্ত সর্বশেষ প্রতিবেদন
 

ঢাকা, ২ ভাদ্র (১৭ আগস্ট) :
            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ৩৯ হাজার ২৭৮ জনের নমুনা পরীক্ষা করে ৭ হাজার ৫৩৫ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৪ লাখ ৩৩ হাজার ৩৯৬ জন। 

 


গত ২৪ ঘণ্টায় ১৯৮ জন-সহ এ পর্যন্ত ২৪ হাজার ৫৪৭ জন এ রোগে মৃত্যুবরণ করেছেন।

 


করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৩ লাখ ১৪ হাজার ৯১৬ জন।

 

#

ফেরদৌস/সাহেলা/সঞ্জীব/সেলিম/২০২১/২০০০ ঘণ্টা 

তথ্যবিবরণী                                                                                                                নম্বর : ৩৯৪৪
পর্যটন কেন্দ্রে সবাইকে অবশ্যই স্বাস্থ্যবিধি মেনে চলতে হবে
                                                   -- পর্যটন প্রতিমন্ত্রী
ঢাকা, ২ ভাদ্র (১৭ আগস্ট) :

 বেসামরিক বিমান পরিবহন ও পর্যটন প্রতিমন্ত্রী মোঃ মাহবুব আলী বলেছেন, কোভিড-১৯ এর সংক্রমণ রোধে প্রতিটি পর্যটনকেন্দ্র, হোটেল-মোটেল ও রিসোর্টকে সরকারি প্রজ্ঞাপনে নির্ধারিত নিয়ম মেনে চলতে হবে। পর্যটন কেন্দ্রে সবাইকে অবশ্যই স্বাস্থ্যবিধি মেনে চলতে হবে, এর কোন প্রকার ব্যত্যয় প্রশ্রয় দেয়া হবে না।

আজ বাংলাদেশ ট্যুরিজম বোর্ড আয়োজিত স্ট্যান্ডার্ড অপারেটিং প্রসিডিউর এবং স্বাস্থ্যবিধি অনুসরণ করে পর্যটন শিল্প সংশ্লিষ্ট উপখাতসমূহ পরিচালনার জন্য করণীয় নির্ধারণ সম্পর্কিত এক ভার্চুয়াল মতবিনিময় সভায় প্রধান অতিথির বক্তব্যে এ কথা বলেন প্রতিমন্ত্রী।

প্রতিমন্ত্রী আরো বলেন, দেশের পর্যটন গন্তব্যসমূহে স্বাস্থ্যবিধি মেনে চলতে পর্যটকদের উদ্বুদ্ধ করতে ব্যাপক প্রচারণার মাধ্যমে জনসচেতনতা তৈরি করতে হবে। সবার মাস্ক ব্যবহার নিশ্চিত করতে হবে। পর্যটকদের সচেতন করতে স্থানীয় প্রশাসনের সাথে জনপ্রতিনিধি, স্বেচ্ছাসেবক, স্কাউট সহ অন্যান্য অংশীজনগণকে সম্পৃক্ত করে কার্যক্রম পরিচালনা করতে হবে। হোটেল, মোটেল ও রিসোর্ট  সঠিকভাবে নিয়মিত পরিষ্কার-পরিচ্ছন্ন করতে হবে এবং জীবাণুমুক্ত রাখতে হবে।

প্রতিমন্ত্রী আরো বলেন, জীবিকা ও অর্থনীতির কথা চিন্তা করে পর্যটন গন্তব্যসমূহ খুলে দেয়া হয়েছে। এতে কোভিড-১৯ এর কারণে ক্ষতিগ্রস্ত পর্যটন শিল্প ঘুরে দাঁড়ানোর সুযোগ পেয়েছে। এমন কোন কাজ করা যাবে না যাতে সংক্রমণ বৃদ্ধির কারণে আবার এই খাত বন্ধ হয়ে যায়। হোটেল মোটেল ও  রিসোর্টগুলো সরকারের নির্দেশনা সঠিকভাবে পরিপালন করছে কি না স্থানীয় প্রশাসন সেটি শক্তভাবে মনিটরিং করবে।

আলোচনা শেষে - স্বাস্থ্যবিধি নিশ্চিত করতে প্রয়োজনে স্থানীয় প্রশাসন কর্তৃক মোবাইল কোর্ট পরিচালনা করা, হোটেল-মোটেল ও রিসোর্টগুলো সরকারের বিধি উপেক্ষা করে ৫০ শতাংশের বেশি আবাসনের ব্যবস্থা করছে কি না তা নিয়মিত মনিটরিং, স্থানীয় প্রশাসন কর্তৃক স্থানীয় পর্যায়ে ব্যাপক প্রচারণার ব্যবস্থা গ্রহণ এবং পর্যটন খাত সংশ্লিষ্ট অংশীজনদের নিয়ে পরিস্থিতি নিয়মিত পর্যালোচনা ও পরিবীক্ষণের সিদ্ধান্ত গ্রহণ করা হয়।

বাংলাদেশ ট্যুরিজম বোর্ড প্রধান নিবার্হী কর্মকর্তা জাবেদ আহমেদের সভাপতিত্বে মতবিনিময় সভা অনুষ্ঠিত হয়।
#
তানভীর/সাহেলা/সঞ্জীব/জয়নুল/২০২১/২০১০ঘণ্টা
তথ্যবিবরণী                                                                                                               নম্বর : ৩৯৪৩
বঙ্গবন্ধু ও তাঁর পরিবারের হত্যাকাণ্ডের বিচার প্রচলিত আইনে হয়েছে
                                                                       -- শিল্পমন্ত্রী
ঢাকা, ২ ভাদ্র (১৭ আগস্ট) :

          শিল্পমন্ত্রী নূরুল মজিদ মাহমুদ হুমায়ূন বলেছেন, বিশ্বের কোথাও এমন কোন রাজনৈতিক হত্যাকান্ড ঘটেনি, যেখানে একজন নেতাকে তাঁর সপরিবারে হত্যা করা হয়। বঙ্গবন্ধু ও তাঁর পরিবারের হত্যাকান্ডের বিচার প্রচলিত আইনে হয়েছে। তবে অনেক প্রশ্নের সমাধান এখনও পাওয়া যায়নি, এ হত্যাকাণ্ডের নেপথ্যে কি হয়েছিল? এখন সময় এসেছে সমন্বিত ফ্যাক্ট এন্ড ফাইন্ডিং কমিটি করে এ হত্যাকাণ্ডের নেপথ্যে যারা ছিল তাদেরকে খুঁজে বের করে বিচার করা। জাতির পিতা শেখ মুজিব সারাজীবন বাঙালির অর্থনৈতিক মুক্তি ও অসম্প্রদায়িক রাজনীতি করেছেন। একটি স্বাধীন সার্বভৌমত্ব দেশ ও জাতি গঠনে বাঙালি জাতিকে প্রস্তুত করেছিলেন। মন্ত্রী আরো বলেন, দেশের অর্থনীতির লাইফলাইন দেশের ক্ষুদ্র ও মাঝারি শিল্প। তাই এসএমই খাতের উন্নয়নে এসএমই ফাউন্ডেশন, বিসিকের মতো প্রতিষ্ঠানগুলোকে আরো প্রণোদনা দেয়া প্রয়োজন। প্রধানমন্ত্রী দেশের উন্নয়নে রূপকল্প নিয়ে এগিয়ে যাওয়ার পথে এগুচ্ছে বলেও উল্লেখ করেন তিনি। 


জাতির পিতা বঙ্গবন্ধু শেখ মুজিবুর রহমান, বঙ্গমাতা শেখ ফজিলাতুন্নেছা ও ১৫ আগস্টের সকল শহিদের ৪৬তম শাহাদত বার্ষিকী ও জাতীয় শোক দিবস উপলক্ষ্যে এসএমই ফাউন্ডেশনের উদ্যোগে আলোচনা সভা ও দোয়া মাহফিলে  শিল্পমন্ত্রী আজ ভার্চুুয়ালি যুক্ত হয়ে এসব কথা বলেন। এসএমই ফাউন্ডেশনের চেয়ারপার্সন অধ্যাপক ড. মোঃ মাসুদুর রহমানের সভাপতিত্বে অনুষ্ঠানে বিশেষ অতিথি ছিলেন শিল্প প্রতিমন্ত্রী কামাল আহমেদ মজুমদার এবং মুখ্য আলোচক ছিলেন জাতীয় জাদুঘরের বোর্ড অভ্ ট্রাস্টিজ এর সভাপতি এবং ঢাকা বিশ্ববিদ্যালয়ের সাবেক উপাচার্য অধ্যাপক ড. আ আ ম স আরেফিন সিদ্দিক। অনুষ্ঠানে স্বাগত বক্তব্য রাখেন এসএমই ফাউন্ডেশনের ব্যবস্থাপনা পরিচালক ড. মোঃ মফিজুর রহমান। 

 
বিশেষ অতিথির বক্তব্যে শিল্প প্রতিমন্ত্রী বলেন, বর্তমানে আওয়ামী লীগ থেকে অনেককেই সুবিধা নিতে দেখা গেলেও ১৯৭৫ এ বঙ্গবন্ধু হত্যার প্রতিবাদ জানাতে কবি, সাহিত্যিক, বুদ্ধিজীবী বা পেশাজীবীদের কাউকে পাওয়া যায়নি। বঙ্গবন্ধুকে রক্ষা করা যাদের দায়িত্ব ছিল তারা তখন কি করেছিল, কমিশন গঠন করে তা বের করতে হবে। ১৫ আগস্টের পর যারা জীবনবাজি রেখে বঙ্গবন্ধু হত্যার প্রতিশোধ নিতে চেয়েছিল তাদেরকে বাধা দেয়া হয়েছিল। অন্যদিকে, বঙ্গবন্ধু হত্যার প্রতিশোধ নিতে যারা জীবনবাজি রেখে চেষ্টা করেছেন, তাদের খোঁজ কেউ রাখেনি। 

#

জাহাঙ্গীর/সাহেলা/সঞ্জীব/জয়নুল/২০২১/২০০৫ঘণ্টা

তথ্যবিবরণী  




                                                  নম্বর :  ৩৯৪২
টেলিভিশনে স্ক্রল আকারে প্রচারের জন্য 

সকল ইলেকট্রনিক মিডিয়া

ঢাকা, ২ ভাদ্র (১৭ আগস্ট) :


সরকারি-বেসরকারি টিভি চ্যানেলসহ সকল ইলেকট্রনিক মিডিয়ায় নিম্নোক্ত বিষয়টি স্ক্রল আকারে প্রচারের জন্য অনুরোধ করা হলো :    


মূলবার্তা :   


“সংস্কৃতি বিষয়ক মন্ত্রণালয়ের আয়োজনে 'বঙ্গবন্ধু ও বাংলাদেশ' শীর্ষক অনলাইন চিত্রাঙ্কন প্রতিযোগিতায় আবেদনের শেষ তারিখ ১০ সেপ্টেম্বর ২০২১। বিস্তারিত: www.moca.gov.bd ও www.shilpakala.gov.bd।” 
#

ফয়সল/সাহেলা/সঞ্জীব/সেলিম/২০২১/১৯৩০ ঘণ্টা

তথ্যবিবরণী                                                                                                    নম্বর : ৩৯৪১
রাষ্ট্রপতির কাছে নেদারল্যান্ডস ও  থাইল্যান্ডের রাষ্ট্রদূতের পরিচয়পত্র পেশ
ঢাকা, ২ ভাদ্র (১৭ আগস্ট) :

আজ বঙ্গভবনে রাষ্ট্রপতি মোঃ আবদুল হামিদের নিকট বাংলাদেশে নেদারল্যান্ডসের নবনিযুক্ত রাষ্ট্রদূত Anne Gerad van Leeuwen  ও  থাইল্যান্ডের নবনিযুক্ত রাষ্ট্রদূত Makawadee Sumitmor  তাদের নিজ পরিচয়পত্র পেশ করেন।

নতুন রাষ্ট্রদূতগণ বঙ্গভবনে এসে পৌঁছলে প্রেসিডেন্ট গার্ড রেজিমেন্টের একটি চৌকস দল তাদেরকে গার্ড অভ্‌ অনার প্রদান করে।

রাষ্ট্রপতি মোঃ আবদুল হামিদ নবনিযুক্ত রাষ্ট্রদূতদের বাংলাদেশে স্বাগত জানান।

রাষ্ট্রপতি বলেন, নেদারল্যান্ডস বাংলাদেশের অন্যতম গুরুত্বপূর্ণ উন্নয়ন অংশীদার। বাংলাদেশে সমন্বিত পানি ব্যবস্থাপনা ও ডেল্টা প্ল্যান ২১০০ প্রণয়ন ও বাস্তবায়নে সহযোগিতার জন্য নেদারল্যান্ডস সরকারকে ধন্যবাদ জানান রাষ্ট্রপতি। দু’দেশের মধ্যে বাণিজ্য ও বিনিয়োগ সম্পর্ক অত্যন্ত চমৎকার উল্লেখ করে এ সম্পর্ককে নতুন উচ্চতায় নিয়ে যেতে প্রয়াস চালানোর জন্য নবনিযুক্ত রাষ্ট্রদূতের প্রতি আহ্বান জানান রাষ্ট্রপতি। এ লক্ষ্যে দু’দেশের মধ্যে বিভিন্ন পর্যায়ে সফর বিনিময়ের ওপর জোর দেন তিনি। রোহিঙ্গা ইস্যুতে সমর্থন ও সহযোগিতার জন্য নেদারল্যান্ডস সরকারকে ধন্যবাদ জানিয়ে রাষ্ট্রপতি আশা প্রকাশ করেন, রোহিঙ্গাদের নিজ দেশে প্রত্যাবর্তনে নেদারল্যান্ডসের সহযোগিতা অব্যাহত থাকবে।

রাষ্ট্রপতি আরো বলেন, বাংলাদেশ থাইল্যান্ডের সাথে দ্বিপাক্ষিক সম্পর্ক উন্নয়নকে গুরুত্ব দেয়। করোনাকালে বিভিন্ন সহযোগিতার জন্য থাই সরকারকে ধন্যবাদ জানান রাষ্ট্রপতি। তিনি দু’দেশের মধ্যে বাণিজ্য ও বিনিয়োগ বাড়াতে সফর বিনিময়ের ওপর জোর দেন। তিনি বলেন, বাংলাদেশ তৈরিপোশাক, সিরামিকস, ঔষধসহ আন্তর্জাতিক মানের বিভিন্ন পণ্য উৎপাদন করে। তিনি বলেন, থাইল্যান্ড এসব পণ্য বাংলাদেশ থেকে আমদানি করলে দু'দেশের মধ্যে বাণিজ্যে ভারসাম্য আসবে। বাংলাদেশে কৃষি প্রক্রিয়াকরণ, অবকাঠামো উন্নয়ন, পর্যটনসহ বিভিন্ন খাতে বিশেষ অর্থনৈতিক অঞ্চলগুলোতে বিনিয়োগের জন্য থাই বিনিয়োগকারীদের প্রতি আহ্বান জানান রাষ্ট্রপতি।

নবনিযুক্ত রাষ্ট্রদূতগণ বাংলাদেশের সাথে বাণিজ্য ও বিনিয়োগ বাড়াতে সর্বাত্মক প্রয়াস চালাবেন বলে রাষ্ট্রপতিকে জানান। তারা দায়িত্ব পালনে রাষ্ট্রপতির সার্বিক সহযোগিতা কামনা করেন।

রাষ্ট্রপতির কার্যালয়ের সচিব সম্পদ বড়ুয়া, সামরিক সচিব মেজর জেনারেল এস এম সালাহ উদ্দিন ইসলাম, প্রেস সচিব মোঃ জয়নাল আবেদীন, সচিব (সংযুক্ত) মোঃ ওয়াহিদুল ইসলাম খান ও পররাষ্ট্র সচিব মাসুদ বিন মোমেন এ সময় উপস্থিত ছিলেন।
# 
ইমরানুল/সাহেলা/সঞ্জীব/সেলিম/২০২১/১৯০০ ঘণ্টা
তথ্যবিবরণী                                                                                                    নম্বর : ৩৯৪০
বাহাত্তরের সংবিধান জাতির অসাধারণ সম্পদ
                          -- টেলিযোগাযোগ মন্ত্রী
ঢাকা, ২ ভাদ্র (১৭ আগস্ট) :

ডাক ও টেলিযোগাযোগ মন্ত্রী মোস্তাফা জব্বার বলেছেন, বাহাত্তর সালের সংবিধান পৃথিবীর শ্রেষ্ঠ সংবিধান, বাঙালি জাতির অসাধারণ সম্পদ। ১৫ আগস্ট বঙ্গবন্ধুকে সপরিবারে হত্যার পর দীর্ঘ ২১ বছর বঙ্গবন্ধুর নীতি ও আদর্শকে ধ্বংস করার মাধ্যমে বাংলাদেশকে পাকিস্তানি ভাবধারার রাষ্ট্র বানানোর ষড়যন্ত্র করা হয়েছে  কিন্তু তারা সফল হতে পারেনি। বঙ্গবন্ধুর নীতি ও আদর্শ অনুসরণের মাধ্যমেই তাঁর প্রতি যথার্থ সম্মান জানানো সম্ভব।

মন্ত্রী আজ ঢাকায় জাতীয় শোক দিবস উপলক্ষ্যে বাংলাদেশ টেলিকম কোম্পানি লিমিটেড (বিটিসিএল) আয়োজিত আলোচনা সভায় প্রধান অতিথির বক্তৃতায় এসব কথা বলেন।

বিটিসিএল-এর ব্যবস্থাপনা পরিচালক ড. মোঃ রফিকুল মতিনের সভাপতিত্বে অনুষ্ঠানে ডাক ও টেলিযোগাযোগ বিভাগের সচিব মোঃ আফজাল হোসেন, বিটিআরসি চেয়ারম্যান শ্যাম সুন্দর সিকদার অনুষ্ঠানে বক্তৃতা করেন। অনুষ্ঠানে মূল প্রবন্ধ উপস্থাপন করেন লেখক ও গবেষক লে: কর্নেল কাজী সাজ্জাদ আলী জহির।
 
মন্ত্রী ডিজিটাল বাংলাদেশ বিনির্মাণের মাধ্যমে বঙ্গবন্ধুর স্বপ্নের সোনার বাংলা গড়ে তুলতে বঙ্গবন্ধুর নীতি ও আদর্শের পথই হচ্ছে সঠিক পথ উল্লেখ করে বলেন, আমাদের দায়িত্ব হচ্ছে বঙ্গবন্ধুর পথে চলা। বঙ্গবন্ধুকে সঠিকভাবে মূল্যায়ন করতে হবে । বাংলাদেশের স্বাধীনতা অর্জনে বঙ্গবন্ধুর দীর্ঘ সংগ্রামী জীবন তুলে ধরে বীর মুক্তিযোদ্ধা মোস্তাফা জব্বার বলেন, পৃথিবীর বহু দেশ স্বাধীনতার জন্য লড়াই করেছে। বঙ্গবন্ধুর সাথে অন্যদের পার্থক্য হচ্ছে বঙ্গবন্ধু গোটা বাঙালি জাতিকে একত্রিত করে যুদ্ধ করেছেন। এই যুদ্ধে মায়েরা বোনেরাও অবদান রেখেছেন। 

মোস্তাফা জব্বার বলেন, স্বাধীনতার পর যুদ্ধের ধ্বংসস্তুপের ওপর দাঁড়িয়েও বঙ্গবন্ধু টিএন্ডটি বোর্ড প্রতিষ্ঠা. বেতবুনিয়ায় উপগ্রহ ভূ-কেন্দ্র স্থাপন, আইটিইউ ও ইউপিইউ-এর সদস্যপদ অর্জনের মাধ্যমে ডিজিটাল বাংলাদেশের বীজ বপন করে গেছেন। প্রধানমন্ত্রী শেখ হাসিনার হাত ধরে তা আজ মহীরূহে রূপ নিয়েছে বলে তিনি উল্লেখ করেন। 
#

শেফায়েত/সাহেলা/সঞ্জীব/সেলিম/২০২১/১৯০০ ঘণ্টা
তথ্যবিবরণী                                                                                                                         নম্বর : ৩৯৩৯
খুলনা বিভাগে অসহায় মানুষের মাঝে ত্রাণ বিতরণ অব্যাহত
ঢাকা, ২ ভাদ্র (১৭ আগস্ট) :


 কোভিড-১৯ এর সংক্রমণ চলাকালীন আজ খুলনা বিভাগের চুয়াডাঙ্গা ও কুষ্টিয়া জেলায় অসহায়, কর্মহীন ও বিভিন্ন শ্রেণির প্রান্তিক জনগোষ্ঠীর মাঝে প্রধানমন্ত্রী শেখ হাসিনার উপহার হিসেবে সরকারি ত্রাণসামগ্রী বিতরণ করা হয়।

চুয়াডাঙ্গা জেলায় ত্রাণকার্যে (নগদ অর্থ) বিতরণ কর্মসূচির আওতায় আজ ১ শত ৪৪ টি উপকারভোগী পরিবারের মধ্যে নগদ ২ লাখ ১০ হাজার টাকা এবং ৩৩৩ হেল্পলাইনে ফোন করার পর ১ শত ৪৪টি পরিবারের ৭শত ২০ জন সদস্যের মাঝে ত্রাণ বিতরণ করা হয়েছে।

অপরদিকে, কুষ্টিয়া জেলা প্রশাসনের উদ্যোগে ত্রাণকার্যে (নগদ অর্থ) বিতরণ কর্মসূচির আওতায় আজ ৬শত ৬০টি উপকারভোগী পরিবারের মাঝে ৩ লাখ ১৩ হাজার ৫০০ টাকা ত্রাণ বিতরণ করা হয়েছে। 

#

দীপংকর/সাহেলা/সঞ্জীব/জয়নুল/২০২১/১৯১০ঘণ্টা

তথ্যবিবরণী                                                                                                                         নম্বর : ৩৯৩৮
বঙ্গবন্ধু হত্যায় জিয়ার সম্পৃক্ততার পুরো ইতিহাস প্রকাশ পেলে বিএনপি নেতাকর্মীরা লজ্জিত হবেন
                                                                                                         -- তথ্যমন্ত্রী
ঢাকা, ২ ভাদ্র (১৭ আগস্ট) :


তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, ‘বঙ্গবন্ধু হত্যাকাণ্ডে জিয়াউর রহমানের জড়িত থাকার পূর্ণ ইতিহাস প্রকাশ পেলে বিএনপি’র নেতাকর্মীরা লজ্জিত হবেন।’

আজ রাজধানীর তেজগাঁওয়ে বিএফডিসি শুটিং ফ্লোরে বাংলাদেশ চলচ্চিত্র উন্নয়ন কর্পোরেশন এবং চলচ্চিত্র সংশ্লিষ্ট সমিতিসমূহ আয়োজিত জাতীয় শোক দিবস উপলক্ষে আলোচনা সভায় প্রধান অতিথির বক্তৃতায় মন্ত্রী একথা বলেন। বিএফডিসির ব্যবস্থাপনা পরিচালক নুজহাত ইয়াসমিনের সভাপতিত্বে আলোচনা সভায় তথ্য ও সম্প্রচার প্রতিমন্ত্রী ডা: মোঃ মুরাদ হাসান ও সচিব মোঃ মকবুল হোসেন বিশেষ অতিথি হিসেবে এবং চলচ্চিত্র পরিচালক সমিতির সভাপতি সোহানুর রহমান সোহান, সাধারণ সম্পাদক শাহিন সুমন, চলচ্চিত্র শিল্পী সমিতির সভাপতি মিশা সওদাগর ও সাধারণ সম্পাদক জায়েদ খান বক্তব্য রাখেন।

মন্ত্রী বলেন, ‘জিয়াউর রহমান বঙ্গবন্ধু হত্যার সাথে ওতোপ্রোতভাবে যুক্ত ছিল। জিয়াউর রহমানসহ বঙ্গবন্ধু হত্যার অন্য কুশীলবদের মুখোশ ধীরে ধীরে উন্মোচিত হবে। যখন ইতিহাস পরিপূর্ণভাবে উন্মোচিত হবে জিয়াউর রহমান কিভাবে মুক্তিযুদ্ধে পাকিস্তানের পক্ষ হয়ে বর্ণচোরা ভূমিকা পালন করেছিল, কিভাবে বঙ্গবন্ধুর হত্যাকাণ্ডের সাথে ওতোপ্রোতভাবে যুক্ত ছিল, বঙ্গবন্ধুর হত্যাকারীদের উৎসাহ দিয়েছিল এবং পরে পুনর্বাসিত করেছিল, সেই সত্যগুলো যখন ক্রমাগতভাবে প্রকাশ পাচ্ছে এবং যখন আরো প্রকাশিত হবে, তখন যারা জিয়াউর রহমানের দল করেন, তারা লজ্জা পাবেন।’
 
‘জিয়াউর রহমান সেক্টর কমান্ডার হয়ে রণাঙ্গনে যুদ্ধ করে আর তার স্ত্রী-পুত্রদেরকে পাকিস্তানি আর্মি একেবারে আদর যত্ন করে ক্যান্টনমেন্টে রাখে, এটি কখনো সম্ভব না’ উল্লেখ করে ড. হাছান বলেন, ‘এতে এবং জিয়ার কাছে লেখা কর্নেল বেগের চিঠিতেই প্রমাণিত হয় মুক্তিযুদ্ধে জিয়াউর রহমানের ভূমিকাটা কী ছিল।’

মন্ত্রী হাছান বলেন, ‘যে আন্তর্জাতিক শক্তি বাংলাদেশের স্বাধীনতা চায়নি, তাদের সাথে যোগসাজসে, বাংলাদেশে যারা আমাদের মুক্তিযুদ্ধের বিরুদ্ধাচারণ করেছে পাকিস্তানিদের পক্ষাবলম্বন করে তাদের পক্ষে অস্ত্র ধারণ করেছে, আর বর্ণচোরা শক্তি মিলে বঙ্গবন্ধুকে হত্যা করেছে। আর সেই বর্ণচোরা শক্তির মধ্যে ছিল খন্দকার মোশতাক আহমেদ, জিয়াউর রহমান। কারণ জিয়াউর রহমান ২৫ মার্চ সোয়াচ জাহাজ থেকে অস্ত্র খালাস করছিল, পরে সেখানে যখন বাধা দেয়া হয়, সে চট্টগ্রামের বোয়ালখালী উপজেলা করলেখা পাহাড়ে চলে যায়।’

বাংলাদেশে চলচ্চিত্রের বর্তমান অবস্থা নিয়ে ড. হাছান মাহ্‌মুদ  বলেন, চলচ্চিত্র শিল্প আজকে নানামুখী সংকটের মধ্য দিয়ে যাচ্ছে এটি সঠিক, কিন্তু এই সংকট থেকে উত্তরণের জন্য আমরা ইতিমধ্যেই অনেক পদক্ষেপ গ্রহণ করেছি। চলচ্চিত্র শিল্পীদের বহুদিনের দাবি প্রধানমন্ত্রী পূরণ করেছেন। চলচ্চিত্র শিল্পী কল্যাণ ট্রাস্ট প্রতিষ্ঠিত হয়েছে। সিনেমা হল পুনর্নির্মাণ, বন্ধ হল চালু করা ও নতুন হল নির্মাণের জন্য এক হাজার কোটি টাকার বিশেষ তহবিল গঠিত হয়েছে। আমরা মন্ত্রণালয়ের সচিবের নেতৃত্বে বেসরকারি ব্যাংকগুলোর প্রতিনিধি এবং হল মালিক, প্রযোজকসহ আরো যাদের প্রয়োজন, তাদেরকে ডেকে একটি বৈঠক করবো যাতে এই খাত থেকে সবাই খুব সহসা উপকার পায়। 


তথ্য ও সম্প্রচার প্রতিমন্ত্রী ডাঃ মোঃ মুরাদ হাসান বলেন, ‘জিয়াউর রহমান বঙ্গবন্ধুর আসল খুনি। তার মরণোত্তর বিচার করতে হবে।’

প্রতিমন্ত্রী আরো বলেন, জাতির পিতা কখনো আপস করেন নাই, বেইমানি করেন নাই, পাকিস্তানি শাসকগোষ্ঠীর রক্তচক্ষুকে ভয় পান নাই, মাথা নিচু করেন নাই। সে শিক্ষাই জাতির পিতা আমাদের দিয়ে গেছেন।

তথ্য ও সম্প্রচার সচিব মোঃ মকবুল হোসেন তার বক্তৃতায় বঙ্গবন্ধুসহ ১৫ আগস্টের সকল শহিদের প্রতি গভীর শ্রদ্ধা জানান এবং বলেন, ‘জাতির পিতা বঙ্গবন্ধু শেখ মুজিবুর রহমান আজীবন সংগ্রাম-যুদ্ধের মধ্যদিয়ে স্বাধীন বাংলাদেশের জন্ম দিয়েছেন। তার আদর্শ প্রতিটি বাঙালির অনুসরণীয়।’ 

#

তথ্যবিবরণী                                                                                                              নম্বর : ৩৯৩৭
মানুষের পাশে দাঁড়ানোই হোক রাজনীতির ব্রত
                                 -- প্রাণিসম্পদ মন্ত্রী
ঢাকা, ২ ভাদ্র (১৭ আগস্ট) :


মৎস্য ও প্রাণিসম্পদ মন্ত্রী শ ম রেজাউল করিম বলেছেন, মানুষের পাশে দাঁড়ানোই হোক রাজনীতির ব্রত। সকলকে এ মন্ত্রে দীক্ষিত হতে হবে। মানুষের কল্যাণে বঙ্গবন্ধু যেভাবে কাজ করেছেন, শেখ হাসিনা যেভাবে কাজ করছেন সেভাবে সবাই কাজ করবে।

আজ পিরোজপুর সদর উপজেলা পরিষদের শহিদ ওমর ফারুক মিলনায়তনে পিরোজপুর জেলা যুবলীগের আয়োজনে স্থানীয় করোনা আক্রান্ত রোগীদের জন্য শেখ ফজলুল হক মনি ও আরজু মনি ফ্রি অক্সিজেন ব্যাংকের উদ্বোধন অনুষ্ঠানে সচিবালয়ের নিজ দপ্তর থেকে ভার্চুয়ালি সংযুক্ত হয়ে প্রধান অতিথির বক্তব্যে মন্ত্রী এসব কথা বলেন। 


মন্ত্রী বলেন, বঙ্গবন্ধু বলতেন মানুষের কল্যাণে যা কিছু করা সেটাই সেবা, সেটাই রাজনীতি। বঙ্গবন্ধু কন্যা একই কথা বলেন। তিনি বলেন, বিত্ত-বৈভবের জন্য রাজনীতি নয়। রাজনীতি হচ্ছে মানুষের জন্য কী করতে পারলাম, কী অবদান রাখতে পারলাম। সেই রাজনীতি শেখ হাসিনাসহ বঙ্গবন্ধু পরিবারের সদস্যরা বহন করে চলেছেন। বঙ্গবন্ধুর পরিবার জাতির জন্য গৌরবের সাথে কাজ করে যাচ্ছেন।

শ ম রেজাউল করিম বলেন, বঙ্গবন্ধুর আদর্শের উত্তরসূরি ছিলেন শেখ ফজলুল হক মনি। রাজনীতিতে তার অবদান অসামান্য। শেখ ফজলুল হক মনির স্ত্রী আরজু মনিও রাজনৈতিক পরিবার থেকে উঠে এসেছিলেন। তাদের সন্তানরাও রাজনীতিতে স্বচ্ছ অবস্থানে থেকে দেশের জন্য কাজ করছেন।

পিরোজপুর জেলা যুবলীগের সভাপতি আক্তারুজ্জামান ফুলুর সভাপতিত্বে ও সাধারণ সম্পাদক জিয়াউল আহসান গাজীর সঞ্চালনায় অনুষ্ঠানে বিশেষ অতিথি হিসেবে উপস্থিত ছিলেন পিরোজপুর জেলা আওয়ামী লীগের সাধারণ সম্পাদক এম এ হাকিম হাওলাদার। বাংলাদেশ আওয়ামী যুবলীগ কেন্দ্রীয় কার্যনির্বাহী সংসদের সাধারণ সম্পাদক মাইনুল হোসেন খান নিখিল অনুষ্ঠানে সংযুক্ত হয়ে বক্তব্য প্রদান করেন। 

#

তথ্যবিবরণী                                                                                                             নম্বর : ৩৯৩৬
শ্রম ও কর্মসংস্থান মন্ত্রণালয়ের সচিব হিসেবে মো. এহছানে এলাহীর যোগদান
ঢাকা, ২ ভাদ্র (১৭ আগস্ট) :


শ্রম ও কর্মসংস্থান মন্ত্রণালয়ের সচিব হিসেবে যোগদান করেছেন মো. এহছানে এলাহী। নবনিযুক্ত সচিব আজ সচিবালয়ে প্রতিমন্ত্রী বেগম মন্নুজান সুফিয়ানের সাথে দেখা করে যোগদানপত্র জমা দেন। প্রতিমন্ত্রী নতুন সচিবকে ফুলেল শুভেচ্ছা জানান।

শ্রম মন্ত্রণালয়ে সচিব হিসেবে নিয়োগ পাওয়ার আগে মো. এহছানে এলাহী সচিব ও ভূমি সংস্কার বোর্ডের চেয়ারম্যান এবং সচিব পদমর্যাদায় বাংলাদেশ কেমিক্যাল ইন্ডাস্ট্রিজ কর্পোরেশনের চেয়ারম্যান (গ্রেড-১) হিসেবে কর্মরত ছিলেন।

কর্মজীবনে তিনি সড়ক পরিবহন ও সেতু মন্ত্রণালয়ের সড়ক পরিবহন ও মহাসড়ক বিভাগ, জাতীয় সংসদ সচিবালয়, বিজ্ঞান ও প্রযুক্তি মন্ত্রণালয়, স্বাস্থ্য ও পরিবার কল্যাণ মন্ত্রণালয়, বাংলাদেশ রেলওয়ে, পরিকল্পনা মন্ত্রণালয়সহ বিভিন্ন মন্ত্রণালয় এবং বিভাগে গুরুত্বপূর্ণ পদে দায়িত্ব পালন করেন। এছাড়া তিনি গাইবান্ধা জেলার জেলা প্রশাসক হিসেবে দায়িত্ব পালন করেন। তিনি  বিসিএস (প্রশাসন) ১০ম ব্যাচের কর্মকর্তা।

শুভেচ্ছা জানানোর সময় মন্ত্রণালয়ের অতিরিক্ত সচিব ড. মোঃ রেজাউল হক, সাকিউন নাহার বেগম,  জেবুন্নেছা করিমসহ মন্ত্রণালয়ের ঊর্ধ্বতন কর্মকর্তাগণ উপস্থিত ছিলেন।

উল্লেখ্য, গতকাল মোঃ এহছানে এলাহীকে সরকার শ্রম ও কর্মসংস্থান মন্ত্রণালয়ের সচিব হিসেবে নিয়োগ দেয়। 

#

তথ্যবিবরণী                                                                                                             নম্বর : ৩৯৩৫
ধর্ম বিষয়ক মন্ত্রণালয়
পবিত্র মুহাররম উপলক্ষ্যে সকল প্রকার তাজিয়া মিছিল, শোভাযাত্রা, মিছিল বন্ধ থাকবে
ঢাকা, ২ ভাদ্র (১৭ আগস্ট) :


করোনা ভাইরাসজনিত রোগ (কোভিড-১৯) সংক্রমণ পরিস্থিতি বিবেচনায় ধর্ম বিষয়ক মন্ত্রণালয় জারিকৃত আগামী ৬ আগস্ট জরুরি বিজ্ঞপ্তির অনুবৃত্তিক্রমে দেশের বর্তমান প্রেক্ষাপটে সকল ধর্মের ধর্মীয় প্রতিষ্ঠানে ইতোপূর্বে আরোপিত বিধি-নিষেধ বহাল থাকবে। 


একইসাথে পবিত্র মুহাররম উপলক্ষ্যে সকল প্রকার তাজিয়া মিছিল, শোভাযাত্রা, মিছিল ইত্যাদি বন্ধ থাকবে। তবে যথাযথ স্বাস্থ্যবিধি ও সামাজিক দূরত্ব অনুসরণপূর্বক আবশ্যক সকল ধর্মীয় আচার-অনুষ্ঠান প্রতিপালিত হবে।
#

আনোয়ার/সাহেলা/সঞ্জীব/জয়নুল/২০২১/১৮২০ঘণ্টা 

তথ্যবিবরণী                                                                                                              নম্বর : ৩৯৩৪

দক্ষিণ কোরিয়ার সিউল ন্যাশনাল ইউনিভার্সিটির গ্রন্থাগারে ‘বঙ্গবন্ধু কর্নার’ প্রতিষ্ঠা

সিউল, কোরিয়া (১৭ আগস্ট) :


জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্যাপনের অংশ হিসেবে সিউলস্থ বাংলাদেশ দূতাবাস আজ ১৭ আগস্ট ২০২১ তারিখে দক্ষিণ কোরিয়ার সিউল ন্যাশনাল ইউনিভার্সিটির মূল ক্যাম্পাসের গোয়ানজন গ্রন্থাগারে ‘বঙ্গবন্ধু কর্ণার’ স্থাপন করেছে। অনুষ্ঠানে রাষ্ট্রদূত আবিদা ইসলাম, সিউল ন্যাশনাল ইউনিভার্সিটির গ্রন্থাগারের মহাপরিচালক Kim Myung Hwan সহ দূতাবাস ও বিশ্ববিদ্যালয়ের সংশ্লিষ্ট কর্মকর্তাবৃন্দ উপস্থিত ছিলেন।

 
Kim Myung Hwan এ সময় রাষ্ট্রদূত আবিদা ইসলামকে ধন্যবাদ জ্ঞাপন করে একটি সম্মাননা পত্র হস্তান্তর করেন। সিউল ন্যাশনাল ইউনিভার্সিটির অত্যন্ত সমৃদ্ধ এই গ্রন্থগারটিতে প্রায় ৫০ লক্ষাধিক বই, ২ দশমিক ৫ লক্ষাধিক জার্নাল ও ম্যাগাজিন রয়েছে এবং ৩৫ হাজারের অধিক শিক্ষার্থী এই বিশ্ববিদ্যালয়ে উচ্চ শিক্ষা গ্রহণ করছে।     

 
উক্ত ‘বঙ্গবন্ধু কর্নার’-এ কোরিয়ান ভাষায় অনুবাদকৃত ‘বঙ্গবন্ধুর ঐতিহাসিক ৭ই মার্চের ভাষণ’, ‘বঙ্গবন্ধু দ্য পিপলস হিরো’ ও বঙ্গবন্ধুর ‘অসমাপ্ত আত্মজীবনী’রয়েছে। পাশাপাশি ইংরেজী ভাষায় লিখিত জাতির পিতার জীবন ও রাজনৈতিক দর্শন, বাংলাদেশের স্বাধীনতা যুদ্ধের ইতিহাস এবং বাংলাদেশের সাংস্কৃতিক ঐতিহ্য সম্পর্কিত বেশ কিছু তথ্যসমৃদ্ধ প্রকাশনা রয়েছে যা এই বিশ্ববিদ্যালয়ের শিক্ষার্থীদের বঙ্গবন্ধুর জীবন ও কর্ম, তাঁর রাজনৈতিক দর্শন ও স্বাধীন বাংলাদেশ প্রতিষ্ঠায় তাঁর অবদান সম্পর্কে জানতে উৎসাহিত করবে বলে আশা করা যাচ্ছে।     

#

সাহেলা/সঞ্জীব/জয়নুল/২০২১/২২০০ঘণ্টা
তথ্যবিবরণী                                                                                                                 নম্বর : ৩৯৩৩
বঙ্গবন্ধুর খুনিরা এখনো ষড়যন্ত্রে লিপ্ত  
                               - আইনমন্ত্রী 
ঢাকা, ২ ভাদ্র (১৭ আগস্ট) :

আইন, বিচার ও সংসদ বিষয়ক মন্ত্রী আনিসুল হক বলেছেন, ১৯৭৫ সালের ১৫ আগস্ট যারা নৃশংস হত্যাকাণ্ডের মাধ্যমে বঙ্গবন্ধুর আদর্শের পরিসমাপ্তি ঘটানোর চেষ্টা করেছিলেন, তারা এখনও সেই ষড়যন্ত্রে লিপ্ত রয়েছে। তারা আজও এই হত্যাকাণ্ডের ইতিহাস বিকৃত করার প্রয়াস চালিয়ে যাচ্ছেন। এবার কিন্তু শত্রুদের আর জায়গা করে দেওয়া যাবে না।


মঙ্গলবার (১৭ আগস্ট) জাতির পিতা বঙ্গবন্ধু শেখ মুজিবুর রহমানের ৪৬তম শাহাদতবার্ষিকী ও জাতীয় শোক দিবস উপলক্ষ্যে আইন, বিচার ও সংসদ বিষয়ক মন্ত্রণালয়ের উদ্যোগে আয়োজিত এক ভার্চুয়াল শোকসভায় সভাপতির বক্তৃতায় এসব কথা বলেন তিনি। 


মন্ত্রী বলেন, যে মহান ব্যক্তিটি পাকিস্তানি শাসকগোষ্ঠীর নির্যাতন, শোষণ ও বঞ্চনা থেকে আমাদের মুক্তি অর্জনের জন্য প্রায় ১৪ বছর জেল খেটেছেন, বাংলাদেশের স্বাধীনতা এনে দিয়েছেন তাঁকে হত্যা করে বাঙালি জাতি যে কলঙ্ক লেপন করেছে তা কোন ভাবেই মুছে ফেলা যাবে না। বঙ্গবন্ধু এদেশের মানুষের অর্থনৈতিক মুক্তির জন্য, বিশ্বে বাংলাদেশের মর্যাদা বৃদ্ধির জন্য আজীবন চেষ্টা করে গেছেন। আমাদের সকলের দায়িত্ব হবে বঙ্গবন্ধুর এ স্বপ্নগুলোকে বাস্তবায়ন করা, তাঁর আদর্শ লালন করা।


আইনমন্ত্রী বলেন, ১৯৭৫ সালের ১৫ আগস্টের পর ইনডেমনিটি অধ্যাদেশ হয়েছে, আইনের শাসন ধুলিস্যাৎ হয়েছে, ২১ বছর বঙ্গবন্ধু হত্যা মামলার কোন এফআইআর হয়নি। ১৯৯৬ সালে উক্ত অধ্যাদেশ বাতিলের মাধ্যমে বঙ্গবন্ধু হত্যা মামলা দায়ের হয়েছে। অথচ সুপ্রিম কোর্টের হাইকোর্ট বিভাগের সাত জন বিচারক আওয়ামী লীগ ক্ষমতায় থাকা অবস্থায় বঙ্গবন্ধু হত্যা মামলার আপিল শুনতে বিব্রত বোধ করেছেন। এগুলো ইতিহাসের সত্য কথা, ভুলে গেলে চলবে না। ইতিহাস থেকে শিক্ষা নিয়ে আমাদের সামনের দিকে চলতে হবে। 


সভায় অন্যান্যের মধ্যে লেজিসলেটিভ ও সংসদ বিষয়ক বিভাগের সচিব মো. মইনুল কবির, আইন ও বিচার বিভাগের সচিব মো. গোলাম সারওয়ার, লেজিসলেটিভ ও সংসদ বিষয়ক বিভাগের অতিরিক্ত সচিব হুমায়ুন ফরহাদ, নিবন্ধন অধিদপ্তরের মহাপরিদর্শক শহীদুল আলম ঝিনুক, আইন ও বিচার বিভাগের যুগ্ম সচিব বিকাশ কুমার সাহা বঙ্গবন্ধুর জীবন আলেখ্য নিয়ে আলোচনা করেন। 


শোকসভায় বিচার প্রশাসন প্রশিক্ষণ ইনস্টিটিউটের মহাপরিচালক বিচারপতি নাজমুন আরা সুলতানা ও আইন মন্ত্রণালয়ের উভয় বিভাগের কর্মকর্তাগণসহ মন্ত্রণালয়ের বিভিন্ন দপ্তর-সংস্থার প্রধানগণ অংশ নেন।


আলোচনা শেষে ১৯৭৫ সালের ১৫ আগস্ট নৃশংস হত্যাকাণ্ডে নিহত সকলের  আত্মার মাগফিরাত কামনা করে দোয়া করা হয়।
#    
রেজাউল/অনসূয়া/জসীম/আসমা/২০২১/১৬০০ ঘণ্টা 
তথ্যবিবরণী  



                                                                          নম্বর : ৩৯৩২

উন্নত বিদ্যুৎ সেবা পাওয়া গ্রাহকদের অধিকার
                                 - বিদ্যুৎ প্রতিমন্ত্রী
ঢাকা, ২ ভাদ্র (১৭ আগস্ট) : 


বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ বলেছেন, উন্নত বিদ্যুৎ সেবা পাওয়া গ্রাহকদের অধিকার। পল্লী বিদ্যুতায়ন বোর্ডের (আরইবি) গ্রাহক সংখ্যা ৩ কোটি ১৮ লক্ষ উল্লেখ করে তিনি বলেন পরিকল্পনা মাফিক গ্রাহকদের দোরগোড়ায় উন্নত সেবা পৌঁছে দিতে হবে। গ্রাহক সন্তুষ্টিই আমাদের মূল লক্ষ্য হওয়া উচিত। এ লক্ষ্য নিয়ে কাজ করতে হবে। 


প্রতিমন্ত্রী আজ পল্লী বিদ্যুতায়ন বোর্ডের উদ্যাগে জাতীয় শোক দিবস-২০২১ উপলক্ষ্যে আয়োজিত আলোচনা অনুষ্ঠানে প্রধান অতিথির বক্তব্যে এসব কথা বলেন। তিনি বলেন, গ্রামীণ অর্থনৈতিক উন্নয়ন বিবেচনা করেই বঙ্গবন্ধু সংবিধানে গ্রামাঞ্চলে বৈদ্যুতিকরণের ব্যবস্থা গ্রহণ করেছিলেন। গ্রাম ও শহরের বৈষম্য দূর করাই ছিল এর মূখ্য উদ্দেশ্য। প্রতিটি গ্রামে আধুনিক নগর সুবিধা সম্প্রসারণের জন্য প্রধানমন্ত্রী ‘আমার গ্রাম-আমার শহর’ প্রতিশ্রুতি দিয়েছেন-যা বাস্তবায়নের নেপথ্যে অগ্রণী ভূমিকা রাখবে বিদ্যুৎ-তথা পল্লী বিদ্যুতায়ন বোর্ড। তিনি এসময় উন্নত প্রযুক্তি ব্যবহারের গুরুত্ব দিয়ে বলেন, বিদ্যুৎ সাশ্রয়ী বৈদ্যুতিক সরঞ্জামাদি ব্যবহারে গ্রাহকদের উদ্বুদ্ধ করতেও পল্লী বিদ্যুতায়ন বোর্ডের কর্মকর্তা-কর্মচারীদের অবদান রাখতে হবে। 


পল্লী বিদ্যুতায়ন বোর্ডের চেয়ারম্যান মেজর জেনারেল মঈন উদ্দিন (অব.)-এর সভাপতিত্বে অনুষ্ঠানে অন্যান্যের মাঝে বিদ্যুৎ সচিব মোঃ হাবিবুর রহমান, পাওয়ার সেলের মহাপরিচালক ইঞ্জিনিয়ার মোহাম্মদ হোসাইন সংযুক্ত থেকে বক্তব্য রাখেন।

#

আসলাম/অনসূয়া/জসীম/কুতুব/২০২১/১৫৩০ ঘণ্টা

তথ্যবিবরণী                                                                                                               নম্বর : ৩৯৩১  

বিজয় দিবসের জাতীয় কর্মসূচি প্রণয়নে আন্তঃমন্ত্রণালয় সভা অনুষ্ঠিত

ঢাকা, ২ ভাদ্র (১৭ আগস্ট) :

যথাযোগ্য মর্যাদায় মহান বিজয় দিবস ২০২১ উদ্‌যাপন উপলক্ষ্যে জাতীয় কর্মসূচি প্রণয়ন সংক্রান্ত এক আন্তঃমন্ত্রণালয় সভা অনুষ্ঠিত হয়েছে। 


আজ মুক্তিযুদ্ধ বিষয়ক মন্ত্রণালয়ের সভাকক্ষে এ সভা অনুষ্ঠিত হয়। মুক্তিযুদ্ধ বিষয়ক মন্ত্রী আ ক ম মোজাম্মেল হক সভায় সভাপতিত্ব করেন।


সভায়  বিজয় দিবস উপলক্ষ্যে দেশব্যাপী বিভিন্ন অনুষ্ঠান আয়োজনের বিষয়ে বিস্তারিত আলোচনা হয়। স্বাধীনতার সুবর্ণজয়ন্তীর এ বছরে জাঁকজমকপূর্ণভাবে মহান বিজয় দিবস উদ্‌যাপনের সিদ্ধান্ত গৃহীত হয়। সভায় মহান বিজয় দিবসের বিভিন্ন কর্মসূচি বাস্তবায়নে গণমাধ্যমসহ সকলের সহযোগিতা কামনা করা হয়।


সভাপতির বক্তৃতায় মুক্তিযুদ্ধ বিষয়ক মন্ত্রী বলেন, স্বাধীনতার সুবর্ণজয়ন্তী বাঙালি জাতির জন্য অত্যন্ত   তাৎপর্যপূর্ণ মাইলফলক। স্বাধীনতাবিরোধী অপশক্তি যাতে মহান বিজয় দিবস তথা সুবর্ণজয়ন্তীর উৎসব ব্যাহত করতে না পারে সেজন্য সবাইকে সজাগ দৃষ্টি রাখতে হবে বলে তিনি উল্লেখ করেন।


সভায় মুক্তিযুদ্ধ বিষয়ক মন্ত্রণালয়ের সচিব খাজা মিয়াসহ বিভিন্ন মন্ত্রণালয়, বিভাগ ও সংস্থার  ঊর্ধ্বতন কর্মকর্তাবৃন্দ উপস্থিত ছিলেন। 
#

মারুফ/অনসূয়া/জসীম/আসমা/২০২১/১৫২০ ঘণ্টা 

তথ্যবিবরণী  



                                                                          নম্বর : ৩৯৩০

সচিব পদে পদোন্নতি ও পদায়ন

ঢাকা, ২ ভাদ্র (১৭ আগস্ট) : 


অর্থনৈতিক সম্পর্ক বিভাগের অতিরিক্ত সচিব ড. নাহিদ রশীদকে সচিব পদে পদোন্নতি প্রদান পূর্বক বাংলাদেশ কর্মচারী কল্যাণ বোর্ডের মহাপরিচালক (সচিব) পদে পদায়ন করা হয়েছে। 


এছাড়া ভূমি আপীল বোর্ডের চেয়ারম্যান (সচিব) মো. মশিউর রহমান এনডিসি’কে পল্লী উন্নয়ন ও সমবায় বিভাগের সচিব এবং ভূমি সংস্কার বোর্ডের চেয়ারম্যান (সচিব)  মো. এহছানে এলাহী’কে শ্রম ও কর্মসংস্থান মন্ত্রণালয়ের সচিব পদে পদায়ন করা হয়েছে। 

#

Handout                                                                                                                  Number : 3929
Indonesian Ambassador pays farewell call on Foreign Minister Dr. Momen
Dhaka, 17 August :  

The outgoing ambassador of Indonesia to Bangladesh Rina Prihtyasmiarsi Soemarno today paid farewell call on Foreign Minister Dr. A K Abdul Momen, Dr. Momen congratulated the Indonesian envoy on her successful completion of assignment in Dhaka and thanked her for various initiatives to take the bilateral relations to a newer height.


Terming Indonesia as an important partner of Bangladesh in the South East Asian region, Dr. Momen suggested that the multi-faceted relations could be expanded if more people to people contacts take place and barriers in trade and investment are removed. He sought Indonesia’s support towards Bangladesh’s bid to become a Sectoral Dialogue Partner of the ASEAN. Dr. Momen said that as a natural bridge between South and South East Asia, Bangladesh is a genuine candidate to become a Dialogue Partner of the ASEAN.  


The Indonesian Ambassador agreed that Bangladesh has attained miraculous economic progress. She was highly appreciative of the Government of Sheikh Hasina for the recent medical supplies to Indonesia in latter’s battle against Covid-19. She said that the brotherly people of Indonesia would always remember with gratefulness this nice gesture of Bangladesh. 


The Bangladesh Foreign Minister noted that Bangladesh’s pharmaceutical products meet 97 percent of local demands and are exported to 144 countries. He requested Indonesia to ease the registration process for Bangladeshi pharmaceutical products in Indonesia. He noted that world class life saving drugs are available in Bangladesh at a much cheaper price than in many advanced countries.  


Foreign Minister Dr. Momen thanked Indonesia for the humanitarian support extended to the Rohingyas and sought political support from Indonesia on the repatriation issue. He requested Indonesia to remain pro-active in the ASEAN platform to convince Myanmar for creating a conducive environment for a safe, dignified and sustainable repatriation of the Rohingyas. Dr. Momen suggested that an ASEAN led observer team may be deployed in the Rakhine State to oversee the repatriation process.  The Bangladesh Foreign Minister also said that since there was no major violence in the Rakhine State in the last four years, repatriation can start under the supervision of a neutral international body. The ambassador assured to remain engaged on the issue and continue Indonesia’s support for a durable solution to the crisis. 


Dr. Momen suggested that next year the two countries may jointly celebrate the golden jubilee of the diplomatic relations. Yesterday the envoy also called on the State Minister for Foreign Affairs Md. Shahriar Alam, During both the meetings, she thanked the Government of Bangladesh for the nice support extended to her during her tour of duty.   
#

তথ্যবিবরণী  



                                                                           নম্বর : ৩৯২৮

বঙ্গবন্ধুর দ্বিতীয় বিপ্লব ছিল অর্থনৈতিক মুক্তির সোপান

                                           - মোস্তাফা জব্বার

ঢাকা, ২ ভাদ্র (১৭ আগস্ট) : 


ডাক ও টেলিযোগাযোগ মন্ত্রী মোস্তাফা জব্বার বলেছেন, বঙ্গবন্ধু কেবল বাংলাদেশ রাষ্ট্রটি প্রতিষ্ঠাই করেননি, তিনি বাংলাদেশের ভবিষ্যতের ঠিকানা নির্ধারণ করে দিয়েছেন। তাঁর দ্বিতীয় বিপ্লব ছিলো অর্থনৈতিক মুক্তির সোপান। একুশ শতকের শিক্ষা, যোগাযোগ প্রযুক্তিসহ শোষণ, বঞ্চনা, বৈষম্যহীন ক্ষুধা-দারিদ্র্যমুক্ত সোনার বাংলা প্রতিষ্ঠায় তিনি লক্ষ্য নির্ধারণ করে গেছেন। 


মন্ত্রী গতকাল ঢাকায় জাতীয় শোক দিবস উপলক্ষ্যে বাংলাদেশ কম্পিউটার সমিতি (বিসিএস)  আয়োজিত ‘প্রযুক্তির উত্থান: শেকড়ে বঙ্গবন্ধু’ শীর্ষক  ভার্চুয়াল আলোচনা সভায় প্রধান অতিথির বক্তৃতায় এসব কথা বলেন। 


বিসিএস সভাপতি মো: শাহিদ-উল-মুনীর-এর সভাপতিত্বে অনুষ্ঠানে মূল প্রবন্ধ উপস্থাপন করেন একুশে পদক প্রাপ্ত সাংবাদিক অজয় দাস গুপ্ত। অনুষ্ঠানে সাবেক ছাত্র নেতা মাহবুব জামানও বক্তৃতা করেন। বিসিএস নেতা বীরেন্দ্র নাথ অধিকারি অনুষ্ঠান সঞ্চালনা করেন।


ডাক ও  টেলিযোগাযোগ মন্ত্রী বঙ্গবন্ধুর দ্বিতীয় বিপ্লবকে শোষন-বঞ্চনা,ক্ষুধা ও দারিদ্র্যমুক্ত বাংলাদেশ প্রতিষ্ঠার ঘোষণা উল্লেখ করে বলেন, বঙ্গবন্ধু পূঁজিবাদ, সাম্রাজ্যবাদ ও শোষকদের বিরুদ্ধে আঘাত করেছিলেন। শোষিত ও বঞ্চিতদের পক্ষে বঙ্গবন্ধু রাষ্ট্রকে দায়িত্ব নেবার পদক্ষেপ নিয়ে ছিলেন বলেই তাঁকে হত্যা করা হয়। বঙ্গবন্ধু হত্যার মূল উদ্দেশ্যই ছিলো বাংলাদেশ রাষ্ট্রকে হত্যা করা। বঙ্গবন্ধুর অনুপস্থিতে তাঁর নীতি ও আদর্শ প্রতিষ্ঠায় যাতে কেউ নেতৃত্ব দিতে না পারে সে জন্য স্ত্রী সন্তানসহ নিকটাত্মীয় এমনকি জেল খানায় জাতীয় চার নেতাকে হত্যা করা হয়।


মুক্তিযুদ্ধ বিষয়ক প্রথম গণনাটক ‘একনদী রক্তের’ নাট্যকার মোস্তাফা জব্বার বলেন, হাজার বছরব্যাপি ইরানি-তুরানি, আর্য-অনার্য, বৃটিশ-পাকিস্তনিরা বাঙালির এই উর্বর ভূখন্ডটি শাসন করেছে, শোষণ করেছে এখানকার মানুষকে। বঙ্গবন্ধুই হাজার বছরের পরাধীন জাতিকে মুক্ত করেছেন, পৃথিবীতে বাংলা ভাষা ভিত্তিক বাঙালির রাষ্ট্র প্রতিষ্ঠা করেছেন। তিনি বলেন, বেতবুনিয়ায় উপগ্রহ ভূ-কেন্দ্র স্থাপন, আইওটি, ইউপিইউ এর সদস্যপদ অর্জন এবং টিএন্ডটি বোর্ড প্রতিষ্ঠার মাধ্যমে বঙ্গবন্ধু ডিজিটালাইজেশনের বীজ বপন করে গেছেন। একুশ শতকের উপযোগী শিক্ষা ব্যবস্থা গড়ে তুলতে প্রাথমিক শিক্ষা জাতীয়করণ এবং কুদরত-ই খোদা শিক্ষা কমিশন গঠন ছিল ডিজিটাল বাংলাদেশের ভিত্তি। একুশ বছরের জঞ্জাল অপসারণ করে বঙ্গবন্ধুর সুযোগ্য উত্তরসূরি  প্রধানমন্ত্রী শেখ হাসিনা ডিজিটাল বাংলাদেশ প্রতিষ্ঠার মাধ্যমে গত ১২ বছরে অভাবনীয় উচ্চতায় বাংলাদেশকে উন্নীত করেছেন। বাংলাদেশ আজ উন্নয়নের অগ্রযাত্রায় বিশ্বের রোল মডেল। বঙ্গবন্ধুর আদর্শের অনুসারীদের প্রধানমন্ত্রী শেখ হাসিনার উন্নয়নের অগ্রযাত্রাকে বেগবান করতে নিরলসভাবে কাজ করে যাওয়ার আহ্বান জানান মন্ত্রী। 


অনুষ্ঠানে বক্তারা বলেন, বঙ্গবন্ধু বেঁচে থাকলে বাংলাদেশ অনেক আগেই বিশ্বে সমৃদ্ধ দেশ হিসেবে প্রতিষ্ঠা লাভ করতো। তারা বঙ্গবন্ধুর লালিত স্বপ্নের সোনার বাংলা প্রতিষ্ঠায় প্রধানমন্ত্রী শেখ হাসিনার ডিজিটাল বাংলাদেশ প্রতিষ্ঠার চলমান সংগ্রামে বিসিএস এর ভূমিকা অব্যাহত রাখার প্রত্যয় ব্যক্ত করেন। 

